
  623  
 
 

 
    
   Kielce: Laboratorium Wiedzy Artur Borcuch     

Copyright © 2023 All rights reserved International Journal for Gospodarka i 
Innowacje This work licensed under a Creative Commons Attribution 4.0  

  

 

 

 GOSPODARKA I INNOWACJE  
 

Volume: 36 | 2023 

 

QISHLOQ JOYLARDA SERVIS XIZMAT KO„RSATISHNI KLASTER 

ASOSIDA RIVOJLANTIRISH 

 
Рахимов Зафар Комилович 

СамИСИ “Рақамли иқтисодиёт” кафедраси доц. в.б., PhD 

 

A R T I C L E I N F O.  Annotatsiya 

 

Kalit so‟zlar: Raqamli iqtisodiyot, 

servis, korxona, klaster, savdo, 

elektron tijorat, innovatsiya, 

boshqaruv, tizim, raqamli 

texnologiya, resurs, tejamkorlik. 

 

 Maqolada qishloq joylarda servis xizmat ko‗rsatishni klaster 

asosida rivojlantirishning ilmiy va nazariy asoslari yoritib 

berilgan. Ma‘lumotlar muallif tomonidan mahalliy va xorijiy 

adabiyotlarni tahlil qilish asosida shakllantirilgan.  

 

 

http://www.gospodarkainnowacje.pl/ © 2023 LWAB.  
 

 

 

Jahon tajribasi shuni ko‗rsatadiki agrar sohani keyingi taraqqiyoti klasterlash asosida agroservisni 

rivojlantirish bilan bevosita bog‗langan. Ma'lumki sohada klaster usulidan foydalanishni joriy etish 

agroservis korxonalarining uyg‗unligini ta'minlab mutlaqo yangi sharoitda ishlashini va iqtisodiy 

samaradorligini bir necha barobar oshirishga imkon beradi. Klasterlashning qulayliklari qishloq 

xo‗jaligida faoliyat yuritayotgan asosiy ishlab chiqaruvchi, yetishtirib beruvchi va servis xizmat 

ko‗rsatuvchi korxonalarning birlashib faoliyat yuritishi bilan belgilanadi. 

Klaster (ingl. Cluster – birikma, bog‘lam, to‘da) degan ma'noni berib, ushbu tushuncha kimyo fanlarida 

ishlatilgan
1
. Kengroq qilib aytganda – bu, ma'lum xususiyatlarga ega mustaqil birlik sifatida ko‗rib 

chiqilishi mumkin bo‗lgan bir nechta bir hil elementlarning kombinatsiyasidir. 

Umuman, iqtisodiy klaster – bu, iqtisodiyotni ma'lum bir yo‗nalishda hududiy bir biriga yaqin bo‗lgan 

ishlab chiqarish va xizmat, shu jumladan servis xizmatini ko‗rsatishning o‗zaro bog‗liq ijtimoiy-

iqtisodiy harakatlar majmuasi asosida natijaviylikka, foydaga erishishdir. 

Klasterlar orqali servis xizmat ko‗rsatuvchilar bilan ishlab chiqaruvchi korxonalarning faoliyatini 

o‗zaro bog‗liq holda tashkil etish, qishloqdagi aholi uchun aniq servis xizmatlarni taqdim etish, 

oldindan bilish orqali, arzon servis xizmat ko‗rsatishni tashkil etish hamda unga asosan mahsulotlar 

tannarxini pasaytirishga, zamonaviy texnika va texnologiyalarni joriy etgan holda kerakli axborotlarga 

ega bo‗lish mumkin. 

O‗zbekiston Respublikasi Prezidenti Sh.M.Mirziyoyev ―Iqtisodiy klaster‖ga nisbatan quyidagi ta'rifni 

―iqtisodiy klaster – bu, ma'lum bir hududda to‗plangan o‗zaro bog‗liq tashkilotlar (kompaniyalar, 

korporatsiyalar, universitetlar, banklar va boshqalar), muhsulotlarni butlovchi qismlar va 

ixtisoslashtirilgan xizmatlarni yetkazib beruvchilar, infratuzilma ob'yektlari, kompaniyalar va umuman 

raqobatbardoshlikni ta'minlaydigan boshqa tashkilotlar majmuasining pirovard iqtisodiy natijalarga 

erishishidan iborat‖
2
 berganlar. 

Jahon tajribasidan ma'lum bo‗lishicha, sanoati rivojlangan mamlakatlarda iqtisodiyotni globallashuvi 

davomida klasterlarning ahamiyati sezilarli darajada o‗z ta'sirini ko‗rsatmoqda. 

Bu, korxonalarni turli xil operatsiyalarini qayerda amalga oshirish mumkinlik imkoniyatlarini 

kengaytirishga va ularga aniq vazifalarni amalga oshirish orqali biznes muhitidan ko‗proq foyda olish 

imkonini yaratadi. 

―Klaster strategiyasini faol qo‗llagan mamlakatlar YAIM o‗sishini 75 foizdan 90 foizgacha oshirishga 

muvaffaq bo‗lishgan‖
3
. Bozorlar tobora globallashib borayotgan sari, ko‗proq resurslar jozibador 

mintaqalarga kirib, mintaqaviy ixtisoslashuv omillari sifatida klasterlarning servis xizmatlarini taqdim 

etishdagi rolini yanada oshirmoqda. Shu nuqtai nazardan, klasterlarning o‗zi ixtisoslashib, boshqa 

klasterlar bilan o‗zaro bog‗liqlikni ta'minlagan holda ular faoliyatini servis xizmatini ko‗rsatish orqali 

bir-birini to‗ldirishini ta'minlashga erishadilar. 

Klasterlar tufayli Yevropaning ko‗plab mintaqalari ma'lum sohalarda raqobatbardosh ustunliklarini 

rivojlantira olishdi, jumladan: – ―Londondagi moliya markazi, Antverpendagi neft-kimyo klasteri‖
4
, 

―Gollandiyadagi gulchilik klasteri, Daniya va Shvetsiya chegarasidagi biofarmatsevtik klaster. 

Muvaffaqiyatli klasterlar ixtisoslashuvning asosiy maqsadi qilib olgan mutaxassislar, klasterlarga 

investitsiya va yangi texnologiyalarni kiritishga, yirik bozorlarda mintaqaviy kooperatsiyalarni tashkil 

etish orqali global qiymat zanjirlarini yaratishga erishdilar. Shu bilan birga, klasterlardagi iqtisodiy 

faoliyat ixtisoslashuv sohalarida konsentratsiya darajasini oshirishga intiladi‖
5
 deb izohlangan. 

Mohiyatiga ko‗ra klasterlarni chet el manbalarida ―ishlab chiqaruvchilar, servis xizmat ko‗rsatish 

vakillari, ilmiy va tadqiqot tashkilotlari, moliya institutlari va boshqa xususiy va davlat tuzilmalarining 

har xil aloqalari bilan birgalikda joylashishi sifatida tavsiflanadi. Klasterlar rivojlanish bosqichiga va 

hayot tsikliga qarab farqlanadi: – ba'zilari kichik va o‗rta biznes tarmoqlari, boshqalari yirik korxonalar 

atrofida, boshqalari esa universitetlar atrofida to‗planadi‖
6
 deb ta'kidlashgan. 

―…izlanish davomida ko‗pgina Yevropa klasterlari biznes vakillari tashabbusi bilan tuzilganligi 

aniqlandi, keyinchalik mintaqaviy darajada sezilarli ijobiy ta'sir natijasida hududiy ma'muriyat klaster 

jarayonini rag‗batlantirish bo‗yicha keyingi choralarni ko‗rdi. Bu yo‗l bilan, Daniya, Norvegiya va 

Shvetsiya sanoatlari to‗liq klasterlar bilan qamrab olingan‖
7
. 

Yevropa Komissiyasi klaster siyosatini shakllantirish va klasterlar evolyusiyasini o‗rganishga alohida 

e'tibor beradi, chunki klasterlar mintaqaviy rivojlanishga hissa qo‗shadi va iqtisodiy 

nomutanosibliklarni bartaraf etadi. Shunday qilib, 2007 yilda Yevropa Komissiyasi tomonidan 

moliyalashtirilgan Yevropa Klaster Observatoriyasi o‗z faoliyatini boshladi, u mavjud klasterlar, 

rejalashtirilgan klaster tashabbuslari va 32 ta Yevropa mamlakatlarida klaster siyosati yo‗nalishlari 

to‗g‗risida ma'lumot beradi. 

Respublikamizda ko‗p hollarda, qishloq xo‗jaligi mahsulotlarini yetishtirish bilan shug‗ullanuvchi 

aholiga zarur bo‗lgan xom ash'yolarni yetkazishda servis xizmatlarini ko‗rsatuvchining mavjud emasligi 

sabab bo‗lib chiqmoqda. 

Klasterlar asosida ishlab chiqarishni yo‗lga qo‗yish, servis xizmatlarini joriy etish, bozorlarda xom 

ash'yo bazalarini yaratish va ular orqali servis xizmatlarini yo‗lga qo‗yish zaruriyatining oshib borishi, 

o‗z navbatida, bunday klasterlar faoliyatini to‗g‗ri tashkil etish uchun servis xizmatlariga bozorda talab 

bo‗lishi zarur. Buning uchun, mamlakatimizda klaster faoliyatlarini qo‗llab-quvvatlash va xom ash'yo 

bozorlarida servis xizmatlarining turli xil turlarini davlat tomonidan moliyaviy rag‗batlantirish 

maqsadga muvofiq hisoblanadi. 

Tadqiqotlar natijasida, Samarqand viloyati bo‗yicha qishloqda servis xizmat ko‗rsatish klasterlarining 

mavjud emasligi aniqlandi. 

Davlat tomonidan servis xizmat ko‗rsatish klasterlarini tashkil etish uchun moliya-kredit servis 

xizmatlarini tashkillashtirish, yangi klaster bo‗lib servis xizmat ko‗rsatish korxonalariga so‗nggi 

texnologiyalarni kiritish jarayonida ko‗maklashish, ta'lim berishda servis xizmat ko‗rsatishni, ilmiy 

laboratoriya, oliy o‗quv yurtlarida mutaxassislarni tayyorlash jarayonida klasterlar haqida jahon 

tajribasini keng tushuntirib berish, klaster asosida ishlayotgan korxonalar uchun soliq imtiyozlarini joriy 

etishni qo‗llash bilan servis xizmati klasteri faoliyatini tashkil etishga erishish mumkin bo‗ladi. 

Bugungi kunda qishloqda hududiy servis xizmat ko‗rsatish klasterlarni tashkil etish uchun quyidagi (1-

rasm). 

Klaster aloqalari 

1-rasm. Samarqand hududiy “Qishloqxizmat” klasteri tuzilmasi
8
 

 

Samarqand hududiy ―Qishloqxizmat‖ klasteri qishloqdagi aholi va tadbirkorlar faoliyatini qullab-

quvvatlash uchun xizmat qiladi. O‗zaro uzviy faoliyatlar klaster asosida tashkil etilganligi servis xizmat 

ko‗rsatuvchi korxonalarning ishchi xodimlarini doimiy ish bilan bandligini ta'minlash orqali mehnat 

unumdorligini oshirishga muvofaq bo‗ladi.  

Qishloqdagi aholi uchun esa servis xizmatlari bozor talablari asosida shakllanib, doimiy ravishda 

modernizatsiyalangan holda taklif etiladi. Bu esa, qishloqda aholining turmush sharoiti yaxshilanishi 

                                                        
8
Tadqiqot asosida muallif tomonidan tuzilgan. 

bilan urbanizatsiyalanish darajasiga ijobiy ta'sir ham ko‗rsatadi. ―Qishloqxizmat‖ klasterlari servis 

xizmat ko‗rsatish uchun moddiy texnika bazalari uchun ishlab chiqaruvchilarni qiziqtirib qolishlari va 

klaster joylariga yaqin hududlarda kichik, o‗rta sanoat ishlab chiqarish korxonalarining ochilishi hamda 

qulay iqtisodiy muhit yaratilishi uchun xizmat qiladi. 

Qishloqda servis xizmatlarini yanada kengaytirish, aholi bandligini ta'minlash va aholi bilim darajasini 

yanada oshirish maqsadida, statistik ma'lumotlarda ko‗rsatib kelinayotgan rivojlanishi past bo‗lgan 

viloyat, shahar va tumanlarda davlat, xususiy, xususiy-davlat sherikchiligi, chet el hamkorligida o‗rta 

maxsus yoki oliy ta'lim muassasalarini ochish mumkin. 

Shu bilan birga, ta'lim muassasalariga kirishni ishlab chiqarish, servis xizmatlarini ko‗rsatuvchi 

korxonalarida 5, 10, 15 yildan buyon band bo‗lib kelayotgan kadrlarni korxona tavsiyasi va to‗liq 

kontrakt shartnomalarini servis xizmat ko‗rsatuvchi korxona tomonidan moliyalashtirish evaziga tashkil 

etishni yo‗lga qo‗yish mumkin.  

O‗qish davomida, korxona tomonidan tavsiya bilan ta'lim olayotgan kadrning o‗zlashtirish ko‗rsatkichi 

elektron tarzda to‗g‗ridan-to‗g‗ri buyurtmachi korxonaga hisobot tarzda yuborilib turiladi. Korxonalar 

kelgusida ushbu kadrni ishga olish sharti, kamida yangi tayyorlangan kadrni 5-10 yil davomida 

ishlatishni va ular faoliyatida servis xizmatini tashkil etishiga yordamlashishni o‗z zimmasiga olishini 

kafolatlaydi.  

Ushbu jarayonda ta'lim berishni ta'minlash orqali, oliy o‗quv yurtlarida tayyorlanayotgan yangi 

kadrlarni ish bilan bandligini ta'minlash muammosi kamayadi. Oliy o‗quv yurtlarida tayyorlanayotgan 

kadrlar sifatiga talab kuchayadi. Xususiy, davlat, xususiy-davlat sherikchiligi, chet el ta'lim 

muassasalari o‗rtasida raqobat kuchayadi. Ta'lim muassasalarini turli hududlarda ochilishini ta'minlash 

orqali, infratuzilma ob'yektlarini rivojlantirish va qishloqda servis xizmatlarini rivojlanishimkonini 

yanada oshirishga erishish mumkin bo‗ladi. 

Qishloqda aholiga servis xizmat ko‗rsatish sub'ektlari faoliyatini samarali tashkil etish uchun iqtisodiy 

ko‗rsatkichlarning holati muhim ahamiyat kasb etadi. 

Tadqiqotlarimiz natijasida, Samarqand viloyati bo‗yicha qishloqda aholiga servis xizmat ko‗rsatuvchi 

sub'ektlar faoliyatiga ta'sir etuvchi 6 ta asosiy iqtisodiy ko‗rsatkichlarning so‗nggi 10 yil ichida 

o‗zgarishini tahlili (1-jadval) 

1-jadval. Samarqand viloyati bo„yicha qishloqda aholiga servis xizmat ko„rsatuvchi sub'yektlar 

faoliyatiga ta'sir etuvchi iqtisodiy ko„rsatkichlarning o„zgarishi
9
 

 

                                                        
9
Samarqand viloyat statistika boshqarmasining 2012-2021 yil ma‘lumotlari asosida muallif tomonidan hisoblandi. 

Yuqorida ko‗rsatilgan jadval ma'lumotlari tahlili shundan iboratki, Samarqand viloyati bo‗yicha 

qishloqda 2012-2021 yillarda o‗rtacha aholi soni 2306,4 ming kishi, aholining o‗rtacha bir yillik 

daromadlari 15341,8 ming so‗mga, xizmat ko‗rsatish korxonalari soni 16898,3 taga, inflyatsiya darajasi 

9,7 foiz, iqtisodiy faol aholi soni 1263,8 ming kishi, xizmatlar sohasiga kiritilgan investitsiyalar hajmi 

3622,7 mlrd. so‗mga o‗sgan. 

Shundan kelib chiqib, qishloqda aholining o‗sishi bilan mamlakatimizda xizmatlar sohasiga, shu 

jumladan servis xizmat ko‗rsatishga bo‗lgan bozor talablari ortishi va bu sohani bozor talablari asosida 

rivojlantirish uchun mamlakatimizda so‗nggi o‗n yil ichida ulkan o‗zgarishlar ro‗y berganini 

ko‗rishimiz mumkin. 

Aytish joizki, keltirilgan iqtisodiy ko‗rsatkichlarning barqarorligining ta'minlanganligi qishloqda servis 

xizmat ko‗rsatishni samarali rivojlantirishni tashkil etishga ta'sir ko‗rsatadi. Shu bilan birga, qishloqdagi 

aholining yashash sharoiti va u joylarda servis xizmat ko‗rsatishning rivojlanish darajasini ifodalaydi. 

